
[bookmark: _GoBack]Қазақ тілі мен әдебиет пәні мұғалімдеріне арналған
 Эссе жазу жөнінде әдістемелік нұсқау

Алғы сөз

           Уақыт талабы деген ұғымның  мұғалімдерге де артар жүгі ауыр. Оның себептері де, жауаптары да қазіргі зымыран уақыттың еншісінде болса керек. Мұғалім қашан да қоғамның белсенді де  жауапты, аса қажетті тұлғасы болып қала бермек, өйткені ел болашағы – жастардың азамат болып қалыптасуына, отансүйсүйгіштік, елжандылық қасиеттердің иесі болуына жауапты жандардың бірі де бірегейі  мұғалім екендігі баршаға аян. Қазіргі таңда мұғалімнің жас ұрпаққа білім беруші, тәрбиеші қызметіне ғана емес, оның жеке тұлғалық болмысына да баса назар аударылуда. Шығармашыл шәкірт тәрбиелеу үшін мұғалімнің өзі де шығармашыл болуға тиіс, ол шығармашылықты оқушыдан талап етумен шектелмей, өзінен де талап етуге тиіс. Мұғалімнің түрлі қоғамдық ортада еркін, батыл сөйлей білуімен қатар өзінің әртүрлі шығармашылық жұмыстарында  немесе білім жетілдіру курстарында эссе жазуына тура келеді. Бұл – мұғалімнен нағыз жазбаша  шығармашылықты қажет етеді. 
         Астана қаласының әкімі И.Н. Тасмағамбетов  білім қызметкерлерінің тамыз мәслихатында мектептердегі шығарма тақырыптарының соңғы жиырма жыл бойы өзгермей келе жатқанын, сабақ мазмұнының өткен ғасырдың 60-70 жылдарының үрдісінен әлі де жаңылмай, тіпті әдебиет сабақтарында берілетін шығармалар тақырыптарының да өзгермей келе жатқанын  қынжыла атап айтты. 
         Жаңа қоғам, жаңа заман талабына сай жаңа ұрпақ – еркін ойлап, еркін сөйлеп, өз ойын еркін жеткізе алатын шығармашыл, ойы ұшқыр ұрпақ тәрбиелеуге баса көңіл аудару,  оқушының сөйлеу, жазу тілін  байыту, ұштау  жолдарын  дамыту қажеттігін ескертті.
        Қалалық білім басқармасы қазақ тілі мен әдебиет пәні мұғалімдерінің  (басқа да пәндер бойынша) жыл сайын эссе жазу байқауын дәстүрлі түрде ұйымдастыруды қолға алып отыр. Мақсат: мұғалімдердің шығармашылық біліктілігін дамыту. Ұсынылып отырған әдістемелік нұсқаулық эссе жазудың  мақсаты мен міндеттерін айқындап, эссенің түрлері, ерекшеліктері мен оны жазуда қойылатын талаптар мен шарттар жөнінде толық түсініктер мен мәліметтер береді.











І  Эссе туралы түсінік

          Эссе - философияның, эстетиканың, әдеби сынның, публицистиканың, көркем әдебиеттің тұрақталған, қалыптасқан тұжырымдарға жаңа қырынан қарап, өзінше толғап, әрі дағдыдан, әдеттен, көне соқпақтардан бөлек, тың болжамдар мен түйіндеулерге құрылатын жанры. Әдебиеттегі Эссе – соны пікірлерге көбірек мән беріліп, оқырманды ой теңізінде жүздіретін таңдай қақтыратын, өзінше ойлап-сезіну қажеттілігін туғызатын, қаныңды қыздырып, рухани әлеміңе азық сыйлайтын, дүние құбылыстарын өткір қабылдауымен ерекшеленетін көркем туынды. Эссе табиғаты сыршыл сезімге, тіл бояуларының айрықша салтанатына, әшекейлі композицияға құрылады. Өзгеше бітімді бұл өнер туындысында эссеші интеллектуалдық байлығын, аңғарымпаздығын, жарқын, тапқыр ойлылығын, өмір саяхатындағы көрген-білетін, сезінген-түйгенін, тәжірибелерін жомарттықпен жайып салады. Эссе сипатында туған туындыларға батыл болжамдар мен өткір ұсыныстар, пікір жарыстырулар мен талас тудыратын жорамалдар, ойлар, көкейге қонымды, таным көкжиегін кеңейтуге қозғау саларлық байламдар тән.  (Қазақ энциклопедиясы, 10 том)
         «Қазақ тілінің түсіндірмелі сөздігінде» эссеге төмендегідей анықтама берілген. «Эссе – бір нәрсенің әсерінен болатын толғаныстан туған шағын әдеби шығарма». 
         «Эссе»  сөзі орыс тіліне француз тілінен енген, латынша   exagium (өлшеу) деген . Французша еззаi дегенді тәжірбие, сынама, әрекет, нобай, очерк деген сөздермен аударуға болады. 
         «Шеттілдер сөздердерінің түсіндірме сөздігінде» (Л.П. Крысина) эссе қандайда бір мәселені жүйелі ғылыми түрде емес, еркін түрде айтатын очерк  ретінде анықталады. Демек, эссе -  жеке әсер етуді  және нақты сылтау бойынша пікір ойды білдіретін кішкене көлем мен еркін композицияның шығармасы.
         «Энциклопедиялық үлкен сөздік» мынандай анықтама береді: «Эссе - бұл  философиялық әдеби-сындық, тарихи -өмірбаяндық, публицистикалық прозалар жанры, автордың жекеше ұстанымын көрсетеді».
         «Қысқаша әдеби энциклопедия» нақтылайды : «Эссе - бұл  жеке тақырып пен жеке әсер ету мен ойлауды жеткізуге тырысқанды білдіретін  кішкене көлем мен еркін композицияның прозаикалық шығармасы».
          Негізінде, «Эссе» сөзі француз тілінен аударғанда тәжірибе, шығарма, мүмкіншілік деген бірнеше мағына береді. Бұл жанрдың негізін салушы француз ойшылы Мишель Монтень болды. 


ІІ Эссенің ерекшеліктері, түрлері
1. Эссе француз тілінен "essai", ағылшын тілінен "essay", "assay"- талпыныс, жазушылық сынама, очерк; латын тілінен "exagium" – ойлау. Бұл шағын көлемді ой бөлісу, қандай болса мәселені еркін баян ету, дәлелді зиятты ізденіс. Эссе бір мәселе немесе сұрақ бойынша жеке көзқарасты білдіріп, алдын ала немесе мәселені қанағаттанарлықтай баяндалуына үміттенбейді. Әдетте, эссе бір нәрсе туралы жаңа, субъективті рең беретін сөзді және философиялық, тарихи - биографиялық, публицистикалық, әдеби - сын, ғылыми-көпшілік  сипатта болуы мүмкін.                                                                                                                 

2. Эссе – ұсынылған тақырып бойынша өздік жазба жұмысы. Эссе мақсаты өз ойын жазбаша түрде жеткізу және өз бетімен шығармашылық ойлау дағдыларын дамыту.  Мұғалім өзі істейтін мемлекеттік мекеме мен өз әрекетінің ерекшелігін басшылыққа алып, эссе тақырыбы мен атауын таңдайды. Эссе жазу авторға өз ойын дәл және сауатты жеткізуге үйретеді, ақпаратты жүйелеуге, талдаудың негізгі категорияларын қолдануға, себеп – салдар байланыстарын бөлу, қажетті мысал келтіру, өз қорытындыларын дәлелдеу, сөйлеудің ғылыми стилін үйрену. Эссе мазмұны қойылған мәселе бойынша нақты баяндалады. Мәселе бойынша авторлық позицияны қорытындылайтын, қорытынды, концепция және сөздікті қолдануымен өзі өткізген талдау жазылады. Тақырып ерекшелігіне қарай, эссе түрлері қомақты деңгейлік болу мүмкін. Кейбір кездерде оқитын тақырып бойынша мәліметтерді талдау болу мүмкін, бұқаралық ақпарат басылымдардан материалдардың талдауы және толық пікірлермен, мысалдарды іріктеу мен нақты талдау, мәселені суреттейтін және т.б. оқитын модельдерді қолданумен ұсынылған мәселені нақты талдау болып келеді. Эссе жазу– дәлелдеудің классикалық жүйеге негізделген түрі,      бұл –сұраққа жауап немесе тақырыпты ашу. Ойды ашық және дәл білдіруге тырысыңыз, эссе сөз тіркестері мен фразалар іріктелген және нақты болу қажет. Эсседе барлық жұмыстардағы сияқты ішкі логика болуы тиіс.

3. Эссе жанры еркін шығармашылықты болжалдайды. Оның жақсы ерекшелігі автор өз ойын өз еркінше кез келген тақырыпта жаза алады. Эссе — бұл қандай болмасын мәселе бойынша ойланып-толғану, сол себептен эсседе басқа авторлармен (олардың пікірлерімен) пікірталас өрбиді. Басқа авторлардан цитат келтіруге болады, бірақ орынды және сирек қолданған жөн. Эссе — өз тілімен және стилімен жазылған өздік жұмыс, сондықтан дәйексөздер (цитата) аз болған да жақсы.

4. Эссенің алдында — автор тұлғасы. Оның ойы, сезімі, әлемге деген көзқарасы шығарма негізі болып келеді. Эссе жазуда қиындық туу мүмкін. Бұл тақырып, жазу стилін  таңдау және кез келген мәселеге ерекше ой.

5. Эссе кез келген тақырыпқа: кәсіпорнының қаржылық-шаруашылық әрекетін талдаудан қоғам сатысына дейін  бес абзац немесе жиырма бетке созылуы мүмкін. Бастысы, сіз жазып отырғаныңыз – «эссеге» жарайтын болғаны. Эссе француз тілінде «талпыну, тырысу» дегенді де білдіреді. Әдетте, эссе – өз көзқарасыңызды түсіндіру талпынысы, ал жақсы жазылған эссе үнемі ашық, түсінікті және ақпаратқа толы болады.

      Әдебиеттанушы ғалымдар қазіргі  эссенің бірнеше түрін анықтап көрсетеді, оның көп қолданатын басты түрлері:
· Публицистикалық эссе, 
· Әдеби-сын эссе; 
· Әдеби эссе;
· Философиялық эссе; 
· Ғылыми эссе; 
· Ғылыми-көпшілік эссе;
· Классикалық эссе;
· Тарихи – библиографиялық эссе.

Эссенің кейбір белгілері

· Нақты тақырып  немесе сұрақтың болуы: анықтамасы бойыынша эссе жанрында орындалмайтын кең көлемдегі мәселелерді талдауға арналған шығарма;эссе тақырыбы әрқашан нақты, кейбір зерттеушілер айтуы бойынша оның жекелей сипаттамасы бар.

· Мәселені қабылдау мен оны пайымдаудың жекеше сипаттамасы:  эссе - субъективті жанр, ол автордың жеке басын, ұстанымынын бірбеткейлігін көруге мүмкіндік беруімен қызықты, бағалы.

· Кішкене көлем:  қандай да бір қатқыл шекара әрине жоқ, алайда жақсы эссе үшін сөз орамын ойландыруга жетелейтін сыйымды шығарма үшін  бір парақта жетіп жатыр.

· Еркін композиция: эссе өзінің табиғатында былайша құрастырылған: ешқандай жасанды қалыпқа шыдамайды, логика заңына сирек құралады, еркін  ассоциацияға бағынады, «Бәрі керісінше!» қағидасын басшылыққа алады.   

· Баяндаудың еркіндігі:  түсінікті болу үшін қиын түсініксіз артық "қатал" құрастырулардан олар әдейі қашқақтайды, эссе авторына оқырманмен қарым-қатынастың сенімді стилін белгілеу маңызды; зерттеушілер  жақсы эссені мәтінді еркін меңгерген, оны әр қырынан көре білетін және болып жатқан  заттараға көп аспекті көзқарасты  оқырманға ұсынатын адам ғана жаза алатынын атап айтады. 

· Парадоксалды:  эссе оқырманды көруге бейімделген - бұл, көптеген зерттеушілер пікірлері бойынша, оның міндетті түрдегі сапасы; эссе автвордың оқу, кинофильмді көруі, досымен сөйлесуі  кезіндегі таңданудан туады; эсседегі ойлануға тиек болатын нәрсе афористикалық, ашық айтылған немесе  парадоксалдық  анықтама, бір қарағанда даусыз, бір-бірін толықтыратын шешімдер, сипаттаулар, тезистер. 

· Ішкі мағыналы бірегейлік бұл жанр түрінің парадокстерінің бірі, композиция жағынан бос, субъективтілікке бейімделген, эссе ішкі мағыналы бірігуі бар, яғни шешуші тезистер мен бекітулердің келісімділігімен.

· Ашықтығы:  автор жарты ойда және өз пікірін аяғына дейін  әдейі айтпайды,ол толықтай, аяқталған талдауға үміт артпайтын жағдайда  эссе аяқталмай қалады. 
 ІІІ  Эссе жазудың мақсаты, шарттары
         Қазіргі уақытта Эссе публицистикалық жанр ретінде қоғамдық және әдеби өмірде кең тараған құбылыс сипатында нығайып келеді.
Сондай-ақ, мұғалімдердің әртүрлі шығармашылық байқауларында да эссе жазу тапсырылады. Ойыңды қағаз бетінде жазбаша жеткізу шығармашылықты қажет ететін қиын жұмыс. Мұнда әрбір сөзің айқын түсінікпен сәйкес келіп, ойыңды, сезіміңді, идеяңды дәл бейнелеп беруі тиіс. Автордың өзіне тән ерекшелігіне сай тілі жатық, бейнелі әрі бай, стилі жеңіл болу керек. Яғни, бұл ерте ме, кеш пе әрбір шығармашыл болмыс назар аударатын философиялық, әдеби, тарихи – библиографиялық проза жанры.
Классикалық эссе – бұл еркін тақырыпқа жазылған, көркемдік қиялдан азат қысқа көлемді шығарма. 
             Эссенің мақсаты – әр түрлі тезистер, дәлелдер келтіре отырып берілген тақырыпты ашу. Онда нақты айғақтар беріліп,мысал келтіріледі.
Эссеге тақырыптардың шектеусіздігі, автордың өз тәжірибесіне негізделген жеке позицияның еркін мазмұндалуы тән. Мұнда стиль маңызды роль ойнайды. Әр түрлі эссе байқауларында (оқуға пайдаланудың алдындағы сынақтарда, сондай-ақ өзіндік шығармашылық байқауларда) мәселен, 500 сөздің көлемінде эссе жазу тапсырылады.
Қолыңа не үшін қалам алғаныңды ең алдымен өзің түсініп ал.
Мінсіз эссе жазудың дайын ережесі жоқ және болмайды да, бірақ эссе жазу дағдыларын жүзеге асыруға көмектесетін ережелер мен нұсқаулар бар.
Ең алдымен, өзіңнің хабарлайтын, жазатын, ой толғайтын, талқылайтын нәрсең туралы анық білуің керек. Сондай-ақ, эссе жазуға итермелеген не нәрсе, эссені кім оқитынын түсіну өте маңызды. Оқырманның назарын өзіңе аудартатын, мүмкін болса қарсы жауап реакциясын тудыратындай өз ойыңды, сезіміңді, көңіл-күйіңді жеткізу үшін мәнерлі, мазмұнды, күшті сөздерді дұрыс таңдай білу керек. Эссе жазатын адам үшін ең маңызды қасиет – тілді еркін меңгеруі, басқалардың сезіміне әсер ететіндей дәл, анық бейнелі етіп сабақтастыра жаза білу.

Эссе жазудың алғышарттары:

1. Эссе жазуға кіріспес бұрын ең алдымен: «Мен неге және не үшін жазып отырмын?», «Менің жұмысымды кім оқиды?», «Мен қандай идеяларды айтқым келеді?», «Маңызды ақпаратты мен қай жерден іздеп таба аламын?», «Мен оқырмандардан қандай пікірлер мен іс-әрекеттерді күтемін?» сұрақтарға жауап беру керек.

2. Эссе жазудағы мақсатты айқындау.  Ол:
· Белгілі мәселе бойынша өз пікірін айту және дәлелдеу; 
· Сұрақ бойынша өзінің түсінігін, ойын айту; 
· Оқырмандарды ақпараттандыру;
· Мәселені талқылау және шындықты табуға тырысу; 
· Өзінің және оқырманның көңілін толтыру, рақатқа бөлеу; 
· Көңіл-күйіңді білдіру және оқырман көңілін аудару, эмоция туғызу; 
· Іс-әрекетке түрткі болу.
Мақсат нәтижеге жету құралдарын анықтайды. Автор нәтиже шығатындай жағдайға дейінгі көлемде жазуы тиіс. Адам өзінің алдына қойған мақсатын білсе және өзінің жазба еңбектерін осы тұрғыдан қарастырса, мәтін түсінікті және айқын болады.
Болашақ оқырмандардан құралған топтардың жалпы ерекшеліктерін, сондай-ақ олардың құндылығы мен эссенің тақырыбына деген өз көзқарастарын анықтауға тырысу керек.
          Бұл тәсіл оқырмандарға ақпаратты қалай қызықты етіп беруге, оны түсінікті, нақты, дәлелді түрде қалай баяндауға және қойылған мақсатқа сәйкес оқырмандарға қалай ықпал жасауға болатынын анықтауға көмектеседі.
Қандай ақпаратты хабарлап, қандай идеяны айтқыңыз келетінін айқындай отырып,өзіңізге де эссе тақырыбының маңыздылығына баса назар аударуға көмектесе аласыз.
         Сіздің ойларыңыз, сезімдеріңіз, көзқарастарыңыз және ұсыныстарыңыз аналогия, ассоциация, болжау, пікір, пайымдау, дәлел және т.б. түрінде берілуі мүмкін. Кейбір идеялар ерекше дәлелдемелерді қажет етпейді,ал кейбіреулері дәлел және фактілерсіз болады. Сондай-ақ,тақырыпты зерттеу барысында автор өзінің хабарлауына  енгізгісі келетін жаңа идеялар мен жаңа ойлар туындауы мүмкін. Эссе мазмұнын құрайтын авторлық позицияның негізінде автордың жеке әсері, толғанысы жатуы мүмкін бола тұра, эссе авторына (әсіресе жаңа бастаған) қосымша ақпараттар артықтық етпейді. Эссенің тақырыбы қажет материалды қайдан іздеуге көмектеседі. Бұл –  кітапхана, интернет ресурстары, сөздіктер, анықтамалықтар, қайта оқып шығуды қажет ететін бұрын оқылған кітаптар болуы мүмкін. Сондай-ақ жаныңдағы адамдардан алынған ақпараттар да қажет, олар сұрақ  түрінде де болуы мүмкін.

ІV  Эссенің құрылымы

Эссенің құрылымы оған қойылатын талаптармен анықталады:
· Эссенің бірінші парағы (біркелкі үлгі бойынша толтырылады, эссенің бірінші парағын орындау үлгіге қараңыз) 
· Эссе авторының ойы қысқаша тезистер қалпындағы мәселелер бойынша баяндалады. 
· Ой дәлелдермен бекітілуі керек, сондықтан да тезистен кейін дәлелдер беріледі. 

Дәлелдер -  бұл фактілер, қоғамдық өмірдің, оқиғалардың, өмірлік жағдайлардың және өмірлік тәжірбиенің, ғылыми дәлелдеулердің, ғалымдардың пікірлерге бағыттамалардың құбылысы. Әр тезистің пайдасына екі дәлел келтіргеніміз жөн: бір дәлел нанымсыздау болады, үш дәлел жанр түрінде орындалып, қысқаша және образдауға бейімделген баяндаманы күрделендіріп жібереді. Осылайша эссе дөңгеленген құрылымға айналады (тезистер мен дәлелдердің саны тақырыпқа, таңдап алынған жоспарға, ойдың қисынды дамуына байланысты).

Эссенің мазмұны жағынан  жағынан түрлері:
· философиялық;
· әдеби- сындық; 
· тарихи;
· көркемдік; 
· көркемдік-публистикалық; 
· рухани-имандылық және т.б. 

Эссенің жеткізілу тәсілі жағынан  жағынан түрлері:
· сипаттамалық эссе; 
· баяндамалық эссе;
· рефлексивтік эссе, 
· сындық эссе, 
· талдаулық  эссе және т.б. 

Эссенің классификациясы екі үлкен топқа жіктеледі:
· Авторлық тұлға немесе басқа жағынан ашылуы негізгі элемент болып табылатын тұлғалық, субъективтік эссе;
· Тұлғалық бастамасы бейнелеу затына немесе қандай да бір идеяға бағынған объективті эссе.
· 
Сонымен, эссе жазу кезіндегі маңызды нәрселер:  
· Эссенің тақырыбын анықтаңыз;
· Эссеге қажетті көлем мен әр параграфтың мақсатын анықтаңыз.
· Басты немесе ашық сөз орамынан бастаңыз. Оқырманның (тыңдарманның) көңілін бірден баурап әкету – басты міндет екенін ескеріңіз. 

Эссе жазу ережесі:
· Эссені жазудың формалды ережесінен бірі – атауының болуы.
· Эссенің ішкі құрылымы  еркін құрылады. 
· Жазбаша жұмыстың  дәлелдеулері негізгі ойды, көтерілген мәселені 
  құрастырады. 
· Мәселені құрастыру соңғы қорытындымен сәйкес келуі қажет. 

Эсседе көтерілген мәселе сипаты

1. Автордың көтерген мәселесі:
• өзекті;
• қоғамдық маңызды; 
• терең;
• философиялық;
• саяси;
• адамгершілік;
• зәру

2. Мәселені көтерудегі мақсат:
• шиеленіскендіктен; 
• маңыздыболғандықтан;
• түйінді мәселе болғандықтан;
• даулы мәселе болғандықтан;
• мерзімі жеткен мәселе болғандықтан.

3. Мәселенің оқырманға ықпалы:
• терең ойлануға; 
•  шынайы талқылауға;  
•  өзін және басқаларды  жақсырақ түсінуге; 
•  өзінің көзқарасын қайта қарауға немесе нақтылауға;
•  мәселе туралы ойларымен бөлісуге;  
•  өзінің көзқарасын ашық айтуға;
•  өзінің позициясын бағалауға;
•  өзін тәрбиелеумен шұғылдануға;
•  ойын терең зерделеуге бағытталуы қажет.

Эссенің кез келген оқырманға бағытталған рефераттан ерекшелігі – «Менің ... туралы айтқым келеді...», «Мен мынандай қорытындыға келдім...» деген тілдік қолданыстардың болуы.  
[bookmark: EssayErrors]Эссе - дайын оқырманға, яғни не туралы айтылатынын түсінетін адамға бағытталған реплика. Бұл  - эссенің авторына жаңаны ашуға және мазмұнда-маны қызметтік детальдармен араластырмауға мүмкіндік береді.   
Эссе үш негізгі композициялық бөлімнен тұрады: кіріспе, негізгі, қорытынды бөлім.

Эссенің бөлімдері және олардың мазмұны:
           Кіріспе – тақырыпты таңдау себебі және мәні, логикалық және стилистикалық байланысқан бірқатар компоненттерден құрылады. Бұл кезеңде өз зерттеу барысында жауап іздеген сұрақты дұрыс құрастыру өте маңызды, ал әрі қарай жауапты растайтын дәлелдердің реттілігі қажет. Кіріспе бойынша жұмыс жасағанда мына сұрақтарға жауап көмектесуі мүмкін: «Эссе тақырыбында айтылған терминдерге түсінік беруге керек пе?», «Мен ашатын тақырып қазіргі кезде маңызды ма?», «Менің ойымша тақырыпқа қандай түсініктер енуі мүмкін?», «Тақырыпты бірнеше шағын тақырыпшаларға бөлуге бола ма?»     Оқырманды қызықтыру үшін кіріспе бөлім жанды, нақты, күшті және мінсіз (өзіндік болуы керек. Онда оқырманға үндеу, афоризм, жалпы ой, жеке тәжірибеге сілтеме, аналогия, ассоциация, тұжырым, сұрақ, жеңіл ескертпе, т.б. болуы мүмкін. Кіріспе мен негізгі бөлім арасындағы қатынас сақталуы керек. Егерде эссенің  жалпы көлемі 500 сөз болса, кіріспеге 50 сөз алу ұсынылады.
          Негізгі бөлім – таңдаған мәселе және негізгі сұрақты қарау теориялық және практикалық негіздерін қамтиды. Осы бөлімде дәлелдер мен талдаудың дамуын болжайды, сонымен қатар, бұл сұрақ бойынша бар мәліметтерге қарағанда басқа дәлелдер мен ұстанымдардың  негіздеуі.  Эссенің негізгі мазмұны осында. Сондықтан,  маңыздысы тақырыпшалар олардың негізінде дәлелдемелердің жүйеленуі (логикалық мәліметтерді қолдану немесе қатаң ой толғауларды) жүзеге асады, яғни ұсынылған дәлелдемелерді/талдауды негіздеу қажет. Қажет болған жерде талдаудың құралы ретінде кесте, сызба, диаграмма, сонымен қатар өзіндік тәжірибені де пайдалануға болады.
          Негізгі бөлім тақырыптың бірізді баяндалуы болып табылады, жазылған мәселе бойынша ұсыныстар мен көзқарастарды бейнелі түрде жеткізеді, жазбаша хабарландырудың мақсаты мен бағытына сілтейтін ой желісін құрайды, дәлелдемелері мен сілтемелері бар, идеяны дәлелдемелер мен нақты мысалдар арқылы нақтылайды. Мұнда әр түрлі айқындау құралдары  қолданылады. 
         Қорытынды – тақырып бойынша дәлелді қорытынды мен жинақтау  оны қолдану саласына және т.б. сілтеме. Эссені қорытындылайды немесе негізгі бөлімде айтылғанды мәні мен мағынасын тағы да анықтайды. Қорытындыны құрастыру үшін ұсынылатын әдістер: қайталау, суреттеу, цитата, әсерлі дәлелдеу. Қорытынды эссені толықтыратын өте маңызды элементті ұстауы мүмкін, басқа мәселелермен байланысын жоққа шығармай, зерттеудің (импликация) қолдануына сілтеме сияқты. Қорытындыда «Эссенің басында айтылған мәселе бойынша не деуге болады?» сұраққа жауап болу қажет. Эсседе зерттеген мәселе бойынша қатысы, оны дәлелдеу, өзіндік қасиет және жаңаша ойлау бағаланады.
        Қорытынды бөлімде жазылған мәселе мәні мен мазмұнын күшейтеді, автордың ойымен сәйкес келетін көңіл-күй мен сезімді анықтайды. 

Эссе құрылымының көлемі:
· Кіріспе (эссенің 30 % көлемі)
· Негізгі бөлім (эссенің 60 % көлемі);
· Қорытынды (эссенің 10 % көлемі);

Бірінші парағы (біркелкі үлгі бойынша толтырылады, Эссенің бірінші парағын орындау үлгісіне қараңыз). 

V  Эссе жазуға дайындық сатылары

1. Контексті анықтаңыз.
Егер сізге эссе берілді, онда кейбір өлшеуіштер анықталды: бұл эссенің көлемі, бірінші парағының үлгісі, бірыңғай аудитория (мысалы, бөлім басшылары). Қандай талаптар қойылса да, оларды сақтау керек. Ең бастысы - эссенің негізгі ойы. 
2. Тақырыпты таңдаңыз.
Әдетте тақырып сіз үшін таңдалды, бірақ сіз үшін маңызды, қызықтысын таңдауға болады. Онда эссе жазу қиынға соқпайды. Сіз негізгі тезисті анықтап аласыз, бірақ ол шеттен шықпау керек. Қажет болған кезде ойыңызды жалғастыруға болады. Тезис – бұл эссеңізде бір нәрсені дәлелдеуге немесе түсіндіруге тырысқаныңыз, мысалы «Менің кәсібім - дүниеде ең жақсы». Тезистің көлемі бір сөйлемнен артық болмасын, эсседе сіз айтатыңызды сиғызу қажет.
3. Ақпаратты жинаңыз.
Тезисті дәлелдемелермен толықтыру үшін, сізге ақпарат қажет, сіз жазып отырғаныңыз ғылыми факт немесе жеке байқауларыңызды жазатын болсаңыз. Фактілер қай жерден басталатынын байқаңыз. Сіздің көзқарасыңызды жоққа шығаратын пікірлер мен фактілерге назар салмаңыз. Жақсы эссе жазушы өз тезис үшін дәлелдерді таба алады.
Тақырып бойынша  қажетті ақпараттарды жинақтау, тезистерді құрастыру, жұмыстың құрылымын, баяндау тәсілін анықтау.
Ақпараттарды жинақтау көп уақытты алады: фактілерді тексеру керек, өнімді идеялармен істеп жатқаныңызға көз жеткізуіңіз керек, бар материал-дарды ретімен қойып, қайта саралап, қарап шығу керек. Кейбір мәліметтерді алып тастап, басқаларын кеңейтуге тура келеді, қандай жағдайда да не жинай алғаныңызды жүйелеп жазу керек.
        Тезистер сізге жұмыста ұсынылатын ақпараттарты жүйелеуге, идеялардың арасындағы сәйкестіктер мен сабақтастықты анықтауға көмектеседі. Ең жақсысы эссе жазуда көздеген мақсатқа жетуге көмектесетін маңызды ақпараттың өзін таңдаудан бастаған дұрыс. Содан соң, онда басқа да маңыздырақ ақпараттар алынады. 
         Жүйелі ақпарат,идеяларды нақтылайтын фактілер болып, оларды қандай реттілікпен ұсынатынын білсеңіз, сонымен қатар өзіңіздің хабарламаңызбен қандай нәтижеге жеткіңіз келетінін көргіңіз білсе – тезистерді ойды мағыналы баяндауға айналдыру қажет.
4. Эссені жоспарлаңыз.
Басты ойыңызды фактілермен дәлелдеуге уақыт келді. Сіз жинаған барлық ақпаратты мұқият оқып алыңыз. Басты принциптер мен байқауларды көріп тұрсыз ба? Жазу барысында қандай тәртіпті сақтайтыңызды ойластырыңыз. Эссе құрылымын жинақтау үшін, қысқаша жоспар құрастырыңыз, параграфтарға атау ойлаңыз. 
5. Алдымен негізгі бөлімді жазыңыз.
Мәтін тезисін бекітуге көмектесетін басты үш ой анықтаңыз. Әрбір көзқарас мысал және дәлелдермен бекітілуі тиіс. Қысқаша эсседе әрбір абзац бір ойдың мән-жайын баяндайды. Көлемді эсседе көзқарасты негіздеу үшін бір бет қажет болады. Өз жоспарыңызды сақтаңыз, сөйлемдеріңізді логикалық тәртіпке келтіріңіз. Барлық негізгі идеяларды жазып болғасын, барлық үзінділерді байланыстыратын сөйлемдермен жазыңыз.
6. Қорытынды жазыңыз.  	
Өз негізгі идеяларыңызды жинақтап, оқырманға қай бағдарда оқып, оларды дамыту керегін ұсыныс жасаңыз. Тезистен қандай қорытынды шығаруға болады? Қандай сұрақтар жауапсыз қалды?
7. Кіріспені жазыңыз.
Негізгі бөлім мен қорытындыны жазып болғасын оқырманға не туралы жазатыңызды хабарлаңыз. Тезистік дәлелдемені түсіндіріңіз және оны қалай дәлелдейтіңізді жалпы суреттеңіз. Қарапайым сөз тіркестерді қолданбаңыз: «Эссе мына туралы...» немесе «Бұл эссе тақырыбы ...» немесе «Қазір мен сізге ...». Жалпы дәлелден бастаңыз, оны сұрақ немесе мәселемен кейін тезиспен және сіздің көзқарасыңызға қысқаша шолумен бекітіңіз. 
8. Жазғаныңызды оқыңыз. 
Эссені басынан аяғына дейін тексеріңіз. Бір сөйлем екінші сөйлемге дұрыс жалғаса ма? Бір абзац екінші абзацқа? Әрбір дәлел алдынғысымен байланысты болу керек. Егер сізге ой тәртібі мен абзацтар құрылымы ұнамаса, оларды өзгертіңіз.
9. Қателерді тексеріңіз.
Мәтінде кеткен қателерді тексеріңіз: грамматикалық, пунктуациялық, стилистикалық. 
Қайталанатын сөздер, жаргонизмдерден қашқақтаңыз, пунктуацияны тексеріңіз. 

Қосымша:
1. Эсседе бейнелеу, афористік, парадоксалдық тұрғыда қаралу керек.
2. Эссе авторы дүниені жеке қабылдауын ұсыну үшін  көптеген мысал келтіреді; жарыстыра салыстырады; ұқсастықтарды іріктеп алады; әр түрлі байланыстарды қолданады. 
3. Эссеге көптеген көркем құралдарды пайдалану тән: метафора, салыстыру, аллегория, символ және астарлы образдар.
4. Егер эсседе болжап болмайтын қорытынды, күтпеген жағдайлар, қызықты байланыс болса, онда ол қызықты да жақсы болып келеді.
5. Сөйлеу құрылымы жағынан эссе – бұл ауызекі сөйлеу ырғағы және лексикаға бағыттау, сұрақтарды, пікірталас сөздерінің динамикалық ауысып келуі.

P.S. Есте сақтаңыз, эсседе зерттеген мәселе бойынша сіздің қатысыңыз ғана бағаланбайды, оны дәлелдей білуі бағаланады. Ең бастысы - өздігімен жұмыс жасай білу және ашық ой. 

VІ  Эссе жазудағы тәсілдер
Баяндау.  Баяндау тәсілі (дедуктивті-жалпыдан жекеге немесе индуктивті-керісінше), эссенің тақырыбын қандай тәсілмен ашқан жақсы және қалай баяндау керек екендігін автор ғана анықтай алады.  Бұл арқылы жұмыстың шығармашылық, өзіндік сипаты анықталады.
 Редакциялау.  Автор неден бастап жазса да өз еркінде. Мүмкін кіріспе бөлімнен бастап, жайлап қорытындыға қарай жазу қажет шығар?
Қайта қарап шығу дегеніміз, хабарламаны сапасы мен нәтижесі тұрғысынан мәтінді редакциялау: ойдың айқындылығы, түсініктілігі, яғни мағыналық байланыстылығы, бірізділігі, сауаттылығы және стильдің дұрыстығын айқындау, қайта қарау нәтижесінде екінші нұсқаның қажеттілігі туындайды. Екінші нұсқа бойынша жұмыс өте үлкен бөліктерден басталып, кішкентай бөліктерге дейін жалғасады: абзацтан сөйлемге дейін, сөйлемдерден сөзге дейін талданады, сараланады. Баяндаудың жатықтығына,ойдың логикалық сабақтас-тығына, байланысына назар аудару керек.
 Түзету. Түзету сатысында мәтін рәсімделіп, сауаттылығы, сөздердің байланысы, тыныс белгісі, стилистикасына жете көңіл бөлінеді. Мәтіннің шебер өңделуі соңына дейін жалғасады. Жаргон және қазіргі заманға сай сөздерді орынды қолдану керек, әйтпесе олар коммуникативті кедергі туғызуы мүмкін. Мәтінде  «жағымсыз» сөздердің пайда болмауын бақылап отыру артықтық етпейді. Әсіресе, көп мағыналы сөздерді пайдалану барысында  мұқият болуы керек: мағыналық реңкті араластыру түсіндіруді қиындатады.
         
        Сіз өзіңіздің эссеңіздің қандай нәтиже көрсететінін білгіңіз келе ме?      
 Мұны тексерудің бірнеше жолдары бар: 
· мәтінді дауыстап оқу;
· өз жазғаныңа оқырманның көзқарасымен қарауға тырысу;
· ең соңында адамдардың пікірін білу. 
Әр уақытта адам өзінің сөзімен құнды екенін естен шығармау керек.

VІІ  Эссені жазудағы ескертпелер

1. Эссені жазу уақытпен шектелмеген, оны бірнеше рет жазуыңызға болады, жолдастарыңыздан эссені оқып шығуын сұрасаңызда болады. барлық мүмкіндіктерді тиімді қолдануға тырысыңыз және белгілі қателіктерді жібермеуге баса назар аударыңыз. 
2. Дұрыс жазуды тексерумен ғана шектеуге болады деп ойламаңыз. Өзіңіздің эссеңізді қайта оқып шығыңыз, екіұшты сөздердің жоқтығына көз жеткізіңіз. 
3. Жалықтыратын кіріспе сөз, көпсөзділіктен аулақ болыңыз:
· әсіресе олар эссенің бір жерінде топтастырылып берілген болса;
· эссе мазмұнына қатысы болмаса.
4. Эссе белгілі сөздер санымен анықталады. Кейде саны көп, сапасы аз (эссеге қатысы жоқ) сөздер эссе  идеясына немесе мақсатты анықтауға кері әсер етеді.  Бұндай жайттар оқырманның (тыңдаушының) көңілін басқа бағытқа  аударады немесе эссенің негізгі тақырыбын көмескілендіреді.
5. Ұзақ сөз орамдары неғұрлым көбірек болса, эссе соғұрлым тартымды, сапалы болады деген жаңсақ пікірден сақ болыңыз. Тыңдарманға қысқаша сөйлемдер көбірек әсер қалдырады әрі түсінуге жеңіл болады. Ыңғайлысы – қысқа сөйлемдер мен ұзақ сөйлемдердің кезектесе қолданылуы. 
6. Әртүрлі энциклопедиядан алынған сөздердің дұрыс жазылғанына көңіл бөліңіз, орфорафиялық сөздіктер арқылы тексеріп алыңыз. Өз орнында дұрыс жазылмаған сөздер оқырман көңілін аударып, эссенің мағынасын төмендетеді. 
6. Эссені дауыстап оқып көріңіз. Деміңіз жетпесе, параграфты ұсақ бөліктерге бөлуге тырысыңыз.  Эссенің мәні мен мағынасын дұрыс жеткізуге айрықша көңіл бөліңіз, себебі сіздің еңбегіңіздің құндылығы – ой-пікіріңіз бен көзқарасыңыздың тыңдарман жүрегінен орын алуында екенін естен шығармаңыз. Жүректен шыққан сөздің жүрекке жететінін ескеріңіз.  

VІІІ  Эссе жазудағы тиімді тілдік оралымдар

Эссенің тілі көркем, айшықты ғана емес, сонымен қатар  дәлелді, сенімді, тұжырымды, тыңдарманды ойландыра алатын болуы керек. 

Эсседе қолданылатын тілдік орамдар: 
● Риторикалық сұрақ (жауап қажет емес сұрақ). 
Мысалы:
 Риторикалық сұрау – сұрақ түрінде белгілі бір фразаға жинақталған межелі ұсыныстар түйіні. Онда ойды, сезімді әсерлі ету үшін жауабы өзінен-өзі айқын нәрсе леппен, сұрау түрінде айтылады. Риторикалық сұрақ тыңдарманның ойына қозғау салу үшін, олардың назарын бір мәселеге аудару үшін қолданылады. Мысалы:
Тәуелсіздік алған жылдар белесінде жеткен биігіміз қайсы?
Бүгінгі ұрпақтың бабалар мұрасына, аталар аманатына адалдығын анықтайтын ісі қайсы?
Мемлекеттік мәртебе алған тіліміздің мерейі қандай? 

● Мәселелі сұрақ
Мәселелі сұрақ өмір, қоғам, заман, саясат, тұрмыс төңірегінде көңілді алаңдатып жүрген мәселелерге көзқарас тұрғысында қойылады.  Мысалы:
Мемлекеттік тіліміздің бүгінгі таңдағы қолданысы көңілден шыға ма?
Шәкірттеріңіздің сөйлеу тіліне көңіліңіз тола ма?
Компьютер кітаптың орнын баса ала ма?

● Дәйексөзді (цитата) қолдану
Эссе жазу барысында  кез келген цитаталар орынды бола бермейді. Ол автордың ойын толықтай айтатындай болуы керек. Автордың ұстанымын дәлме-дәл бейнелейтін кішірек фрагментті қолдану орынды.

● Эссенің кез келген оқырманға бағытталған рефераттан ерекшелігі – «Менің ... туралы айтқым келеді...», «Мен мынандай қорытындыға келдім...» деген тілдік қолданыстардың болуы.  

● Эссе - дайын оқырманға, яғни не туралы айтылатынын түсінетін адамға бағытталған реплика. Бұл  - эссенің авторына жаңаны ашуға және мазмұнда-маны қызметтік детальдармен араластырмауға мүмкіндік береді.

● Этикалық нормаларды сақтау: дөрекі, балағат сөздерді қолданбау, этикалық сыпайылылықты сақтау; 

●Эсседе көтерілген мәселе төңірегінде беделді пікірлерге берілетін сілтемелер. 
Эсседе автор өз ойын дәлелді жеткізу барысында ғалымдарды, қоғам қайраткерлерінің, т.б. белгілі азаматтардың пікірлеріне сүйенеді, олардан эссе көтерген мәселеге немесе эссе тақырыбына қатысы бар мәтін үзіндісін, көзқарасын айқындайтын дәлелдерлерді пайдаланады. Олар туралы мәліметтер атап көрсетіледі.

ІХ  Эссені қорғауға дайындық

Мұғалім эссені арнайы комиссияның немесе өз әріптестердің алдында қорғайды.
Эссені қорғау кезінде келесі ережелерді сақтау қажет:
1. Міндетті түрде барлық қатысушылармен сәлемдесу; 
1. Эссенің таңдаған тақырыбын анықтау; 
1. Тақырыпты таңдау себебін түсіндіру;
1. Өзі қызмет ететін мемлекеттік мекемесінің жұмысында аталған теорияны практикада қолдануы;
1. Бұл жұмыстың республика деңгейіндегі мәні мен маңызы;
1. Қорғауға берілген уақыт (3, 5, 7. 10 минут). 

Эссені қорғау барысында міндет – нақты тақырыптың мәселелерін өзінің терең түсінуін, тақырып бойынша материалды жақсы білуін көрсету.
Пән және тақырып бойынша әдебиетті терең білу негізінде факт материалдарын өз бетімен талдау және дәлелді сын берілген, ғылыми шығармашылық элементтері бар, өздік қорытынды шығарылған жұмыстарға «үздік» баға қойылады.
Жұмыста тақырып мәселелері толық және жанжақты қамтылған, бірақ қажетті шығармашылығы болмағанда, «жақсы» баға қойылады.
Егер тыңдаушы пікір берушінің сұрақтарына жауап бере алмаса, жұмыстың мазмұнын білмесе, аталған мәселе бойынша теориялық қағидалар мен қорытындыларға түсінік бере алмаса, «қанағаттанарлық» баға қойылады. Мұндай жағдайда тыңдаушы қайта қорғалуға жіберіледі.

Эссені қорғау мен бағалау – бұл автордың өздік жұмысын қорытындылау.
Жақсы эссе ғылыми жұмыстар байқауына ұсынылуы мүмкін, конференцияларда қолданылуы мүмкін, сонымен қатар семинар сабақтарында реферат ретінде пайдалануы мүмкін.
Сонымен, эссені қорғау дайындығы, пікірде жазылған қателер мен кемшіліктерді жою, қосымша әдебиетті оқу, жұмыста жазылғанды түсіну, эсседе айтылған кез келген қағидаларды түсіндіре білу.
Баға беру критерийлері:
· тақырыптың өзектілігі;
· мәселеге қатысты сапалы түрде жүргізілген талдау;
· ұсынылған шешімдер мен ұсыныстардың ақиқатқа сай болуы;
· идеяның / көзқарастың/ бірегейлігі, шығармашылық көзқарас;
· тиісті сілтемелердің болуы (авторлық / заңнамалық актілер / дереккөздер).

Х  Эссе жазу байқауына ұсынылатын тақырыптар

	Реті
	Ұсынылатын негізгі тақырыптар

	1.
	Өнер алды – қызыл тіл:
· Тілім менің – үнім менің;
· Қазақ тілінің мемлекеттік тұғыры;
· Тіл – халықтың автопортреті (Шыңғыс Айтматов);
· Бабалар аманатына адалдық;
· «Сөйлеші, тілім, қанеки»;
· Қазіргі «қазақ тілінің мұңы»;
· Ұлттық тіл және тәуелсіздік – бір-бірімен мазмұндас, мақсаттас ұғымдар;
· Тіл тазалығы үшін күрес ешқашан толастамақ емес (Бауыржан Момышұлы);

	2.
	Сөз өнері:
· Сөз өнері дертпен тең (Абай);
· Асыл сөзді іздесең,
Абайды оқы, ерінде (Сұлтанмахмұт Торайғыров);
· Өнердің ең асылы – сөз (Мәшһүр Жүсіп Көпеев);
· Сөздің құдіреті мен еркіндігі – өркениеттің өлшемі (Серік Негимов);

	3.
	Әдебиет, ақын-жазушылар: 
· Әдебиет – халықтың рухани байлығы (Ғабит Мүсірепов);
· Әдебиет – тарихтың көркем көрінісі;
· Ойлы әдебиет биік парасаттан, терең білімнен туады                                  (Сағат Әшімбаев);
· Абайдың философиялық ой-толғамдары;
· Шәкәрімнің ар ілімі;
· Әлем мойындаған Әуезов;
· Қазақ әдебиетінің бес арысы;
· Қазақ әдебиетінің үш бәйтерегі;
· Алаш қаламгерлері;
· Голощекиндік геноцидтің көркем әдебиеттегі шынайы суреті;
· Әдебиеттегі алаштың азаттығы мен еркіндік жолындағы күрес идеясы;
· Жаңа ғасырдағы жаңа әдебиет.

	    4.
	Шешендік өнер, сөз мәдениеті:
· Сөз мәдениетінің жоғары формасы – шешендік (Мәулен Балақаев);
· Шешендік – сөз иесінің логикалық тапқырлығы;
· Шешендік – ақыл-ой тапқырлығы, өткірлігі;
· Шешендік нақылдар мен толғаулар – ғұмырлы өсиет;
· Шешен сөйлеу – даналықтың белгісі;
· Шешен сол — сөйлер сөзден қамалмаса...  (Шал Құлекеұлы).

	5. 
	Мұғалімнің қоғамдағы орны
· Жаңа формация мұғалімдерінің бейнесі;
· Адамның адамшылығы... жақсы ұстаздан болады (Абай);
· Ұстаздық еткен жалықпас... (Абай);
· Мұғалім- мәңгі нұрдың қызметшісі... (Я.А. Коменский);
· Мұғалімдік мамандық – адамтану, адамның жан дүниесіне үңіле білу;
· Педагог беделі...;
· Кемел ұстаз белгісі...

	6.
	Үкілеген үмітімсің, шәкіртім:
· Мұғалімнің бүкіл мақтанышы – шәкірттерінде;
· Шәкіртсіз ұстаз – тұл (мақал);
· Ұстаздан шәкірт озар (мақал);
· Өз шәкірттерін еңбектен қуаныш табуға үйрете білген ұстаз;
· Шәкірт  - мұғалім білімі мен тәрбиесінің айнасы.

	7.
	Білім, ғылым:
· Шын білім - ақиқат, анық білім (Әбу Насыр әл-Фараби);
· Ақылдыны білім ұстамды қылады (Жүсіп Баласағұн);
· Білімдінің сөзі – ем... (Мағжан Жұмабаев);
· Білім – бақтың жібермейтін қазығы... (Мұхтар Әуезов);
· Адамгершілік білімі – білім берудің алтын қазығы;
· Әр халықтың ана тілі – білімнің кілті (Ахмет Жұбанов);
· Ғылым білімге қонады: ғылымсыз білім тым құрғақ (Жүсіпбек Аймауытов).

	8.
	Жаңа ғасырға – жаңа технология:
· Педагогикалық шеберлік пен педагогикалық өнер – даналықты жүректен ұға білу (В.А.Сухомлинский);
· Жаңа технологиялар арқылы жаңа сабаққа қарышты қадам;
· Жаңа технология: жаңа ізденістер мен шеберлікті ұштау;
· Жаңа технология: ұлттық құндылықтар туралы толғаныс;
· Сабағымды жаңаша сөйлеткен...

	9. 
	Тәуелсіздік: 
· Тәуелсіздік – тәтті сөз;
· Тәуелсіздік ұлттық қасиетті қастерлеуден, дәріптеуден басталады;
· Тәуелсіздік тағылымдары;
· Тәуелсіздіктен қымбат еш нәрсе жоқ;
· Тәуелсіздіктің баяндылығы болашағы туралы ой-толғам;
· Алаш идеясы – тәуелсіздік идеясы.

	10.
	Көңілде жүрген көрікті ой...
Байқауға қатысушы мұғалімнің қалауы бойынша  өзін толғандырып жүрген мәселелер төңірегінде еркін тақырыпта жазылатын эсселер



Ескерту: 
Байқауға қатысушы ұсынылған 10  тақырыптың мазмұн сәйкестігін сақтай отырып, өз қалауы бойынша басқа да  эссе тақырыпшаларын таңдай алады.
                                                                                                                                      ХІ  Эссе үлгілері
Айналайын, Астана! /эссе/
[image: http://www.baq.kz/foto/434_b196b9501bc909e0d141fa1c3906970a.jpg]  ...Мен туған қаламының көшелерінен әр сәтте де өткен сайын осы шаҺарда туып-өскенім үшін тағдырыма мың да бір алғысымды айтып, тәубе деймін... Кімнің астаналық болғысы келмейді дейсіз. Сонау балалық шағымызды салқар дала төсінде мал қайырып жүріп, адымдай аттап, көк-жиекке сіңіп кетіп жатқан электр бағандарына жақындап барып, құшақтап тұрып, «әлө, әлө, Алматы»-деп, өзімізше сөйлесетінбіз астанамен... Сәби жүректе астанада тұрсам, сол Алматыдағы          жазушылардай ел кіндігінде өмір сүріп, қызмет жасасам деп армандап, қиял құсын ұшыратыбыз зеңгір көкке... Жаратушы сол асыл аңсарларымызды естіді ме, «ес біліп,етек жауып», ол кездегі Целиноградқа қызметке тұрысымен,  араға жылдар салып, ел орталығы осында көшеді екен деген әңгімелерді ести баста-дық... Алматыға сол уақтағы облысаралық жазушылар бөлімшесінің бастығы, ақын ағамыз Нұрғожа Оразовтың жетектеуімен барып, жас қалам-герлердің жиын-мәслихаттарына қатысқанымызда іштей бала күнгі әлгі ар-мандарымызды ойға оралтып, Алматыны қимай-қимай аттанатынбыз.  Осы күні ақмолалықтарға айтамын: «Елбасына алдымен ақмолалықтар алтыннан ескерткіш қоюы тиіс. Тіліміз, діліміз құнарынан айырылып, ұлттық рухымыз сөне жаздағанда, Нұрсұлтан Әбішұлы ел орталығын Ақмолаға әкелді емес пе? Кешегі шет аймақтың дүние жүзіне танылған дүркіреген думанды астана болуына, біздің – ақмолалықтардың  астаналықтарға айналуына сол ұлы жанның қайраткерлігі қуат төкті емес пе...  Ендеше,  Президенттің ең бірін-ші қолдаушысы, жақтаушысы біздер – ақмолалық-тармыз!  Жұмысты да осы ақмолалықтар басқаларға қара-ғанда он, жүз есе өндірте, өнеге бере атқаруымыз,  өсіп,  жетіліп, өркендеп 14 жасқа жетіп отырған аяулы қаламыздың әр тасын аялай түсуіміз қажет», –деймін әрқашан... 
           Сонымен,  Астанамыз он төрт жаста! .. Осынау ұлы істің бастауы қалай екпін алып еді. Бұны зерделеу үшін Президентіміз Нұрсұлтан Назарбаевтың кітаптарын парақтап,  осынау ұлы  адаммен бірге тебіренсек  зайыр.
… Елбасымыз өзінің «Сындарлы он жыл» атты кітабында: «1992 жылы бү-кілхалықтық  сайлауда Қазақстан Президенті болып сайланған соң,  Ақ-молаға келдім.  Есілдің үстіндегі көпірде тұрып, өзенге көз салдым. Маған қалаларда өзеннің болуы әрқашан да ұнайтын...»- деп толғанады. Расында да,  «сулы жер – нулы жер» дегендей, мекеніңнің айдынға иек артып тұрғаны терең тынысың ғана емес, ауаның құрғап кетуінен сақтайтын, ылғал атты жер бетін жасыл желекке бөлеп, жан кіргізер жасампаз күштің қайнары ғой, жарықтық! 
…Қазақ атты перизат халқымыздың ұлы даласына нәр тартып,тамырына қан жүгірткен, өлкелерімізді текеметтің оюындай өрнектеп, сұлулық сипат беріп, аққу-қаздары сұңқылдаған айдынды көлдеріміз бен арналы өзендеріміз қанша-ма десеңізші!..  Солардың ішінде қыз бұрымындай есіле, еркелей ағып жатқан Есілге тағдыр ерекше бақ сыйлады. Айналдырған 14 жылдың ішінде мың бұралған ару Есілдің екі жағалауы да бейне інжу-маржаннан алқа таққандай сұлулыққа кенелді, бүкіл әлем көз тіккен думанды дүбірге бөленді...  Есілге асылдан алқа таққызған - оң жағадағы жаңа дәуірмен дидары нұрланған кешегі Ақмоладан-Елорда болып тұңғыш шаңырағын көтерген шырайлы шаҺар және сол жағалаудағы кешегі ен жайлаудың ортасынан ойып тұрып орнаған ғажайып мекен-жаңа Астана! Бүгіннің бейбіт қаласы, болашақтың ұлы шаһары уақыт өткен сайын осынау қос қанатына қуат жинап,аңыздағы Самұрықтай сұлулана, айбындана, айдындана түсуде. Енді осы ғажайып шаһардың өмірге келуінің себеп-салдарлары қақында зерделейтін уақыт келіп жетті. Тағы да Елбасымыз-дың- естеліктеріне үңілелік: «Жаңа астананы көшіру мен салу жөніндегі ой сонау 1992 жылы туған еді.  Бірақ Қазақстанның экономикасы ол мақса-ымды сол кезде жүзеге асыруға мүмкіндік бермейтіндіктен, тіпті бұл тура-лы ауыз да ашпаған едім...» -деп, жазады Президентіміз ағынан жарылып. Иә, азаттығымызға ие болуға жас қырандай талпынған сол бір жылдар көз алдымызда. Ел иығына батпан салмақ болып түскен ол уақтағы ауыртпашылық-тарды еңсеру үшін халыққа көшбастайтын, қиындықтардан қаймықпайтын, алысты болжай, көрегендікпен кемел істер тындыра алатын адам қажет еді. Тарихтың өзі ондай жанды бұған дейін-ақ, тәрбиелеп,шыңдап шығарған-тын. Ол-Нұрсұлтан Әбішұлы Назарбаев еді. Осыдан сәл ғана мерзім бұрын іргесі шайқалып, шаңырағы теңселе бастаған Кеңес Үкіметін сақтап қалу үшін оның басшылығына одақтың сол кездегі жетекшілерінің Нұрсұлтан Әбішұлын ұсынуы, оған елді басқар деп жалынулары тегін емес еді. Бірақ қазақ елінің                  өз істері де ұлан-ғайыр боларын сонда-ақ болжап білген Елбасымыз ол                 шақтың өзінде бұл лауазымнан бас тартып, алтын уақытын кетірмеуді   ұйғарған. Жас мемлекетті құрып,  әлемдік аренаға шығару, тағанын                   нықтап, халқын сақтап, келешегін кемел етудің шаруасы шалқар болатын. Астанасын жаңа қонысқа көшіру идеясы көкейінде жүрген-тін... 
       … Рас, бабаларымыз ұлы Жібек жолының бойына талай қалалар салған. Сауран, Сығанақ, Баласағұн, Отырар, Тараз секілді ондаған шаһарлар көне заман-дарда Еуразия мен кіндік Азияның тіршіліктеріне қан жүгіртіп, аталарымызға сонау Румға дейін саудамен, алыс-берістермен сапар шектірген, мәдениеттердің алмасуына, далалық өркениеттің қанатын жаюына тұғыр болған...  Десек те, түркілік тарихымызда шын мәніндегі астана салудың, әлемнің Париж, Лон-дон, Токио, Мәскеу секілді ұлы орталықтарын тұрғызу тәжірибесі жоқ еді... Мемлекет құру, оның астанасын салу секілді алдағы ғасырларда да өмір сүрер ұрпақтар үшін қасиетті мекен, қайырлы шаңырақ болар ұлы істерді маңдайына тағдыры бақ қондырған белгілі бір ұлттың ғасырларда бір рет туатын ұлы пер-зенттері ғана атқара алады. Адамзат тарихынан өз елдерін кемелдендіруде жасампаздықтарымен есімдері мәңгілікке қалған Мұстафа Кемаль Ататүрік,  Джорж Вашингтон,  Делано Рузвельт,  Шарль де Голь , І Петр патша, Дэн Сяопин секілді санаулы ғана тұлғалар белгілі.. Әлқисса, қазіргі Астананың орнаған жері ықылым дәуірлердің өзінде орталық кенттер орнаған аумақ екен. «1998 жылы археологтар Астанадан      5 шақырым жерден орта ғасырдың қалалық қонысы – Бозақты тапты. Біздің қазіргі Астанамыздың аумағы-мен ХҮІ ғасырда Сібір-Орта Азия керуен жолы өтіпті. Бозақ—Қыпшақ хандығының астанасы болған екен», -деп  жазады өз кітабында Елбасымыз. Демек,  ел орталығы, мемлекет жүрегі болуға Ақмоланың әуелден тағаны қаланған екен ғой! Көкейінде еншісін                алмақ мемлекеттігіміздің елдік мұрат-тарын қастерлеп сақтаған,  Астананы көшіру жайлы халық тұрмысының алғашқы ауыр кездерінде сыр қылып та ашпаған Елбасымыз кезі келгенде тәуекелге бел буды емес пе! 
      …Ақмоланы ел орталығы ету идеясын сонау дәуірде Алаш ардақтылары да толғаған. Ұлтымыздың ұлы ұстазы Ахмет Байтұрсынов, парасатты ақын перзенті Сәкен Сейфуллиндерден бастап,  ғұламалары Қаныш Сәтбаев,                  Әлкей Марғұландар секілді небір серкелері де Қазақстанның жеке мемлекет болуын армандап, оның орталығының ел кіндігінде орнауын көксеген. Алайда арман- мұраттардың ойда орнығуынан олардың іске асуы ғаламат ерлік, жасампаз көрегендік, қажырлы еңбек арқылы жасалмағы аян!
«... Астананы көшіру жөніндегі идеямды жария етпес бұрын мен баяндамамның жобасын Парламентке бердім. Сол кездерде: «Алматы несімен ұнамайды екен.  Одан да жалақы мен зейнетақыны уақытында бермей ме?» -деген кекесін сөздерді жиі еститінмін…», -дейді өз естелігінде Президент.
          …Халықтарды қорқыныш пен темір тәртіптің бұғауында ұстап, күнделікті тіршілігіне ғана жеңілдіктер жасаумен алдарқатқан Кеңес үкіметі жетпіс жылдан астам қазақ ұлтына орыны толмас қасіреттер әкелумен болды. Алдымен ұлттың ұлы перзенттерін жойды. Тілін,ділін, дінін бұғаулады. Жерін атом сынақтарының полигондарына аяусыз айналдырды. Ғарышқа зымырандар ұшыратын, оның улы заттары мен қоқыстарының көктен шашылатын мекені етті. Ұлттың денсаулығы мен болашағы Кеңес басшыларының қаперіне де кірген жоқ… Күшпен,зорлықпен құрылған сол Одақ құласымен өзгелермен қатар Қазақстан да шын мәніндегі мемлекеттігін орнатып, астанасын салмаққа бекінді. Сол кездің тарихи құжатына одан әрі зер салалықшы.
«  …Бүгін Парламенттің пленарлық мәжілісі өтті. Депутаттар күн тәртібін бекітіп,  менің астананы көшіру туралы баяндамамды тыңдады. Парла-ментарийлердің көптеген сұрақтарына жауап бердім.  Мәселе талқылан-ғаннан кейін тарихи шешім қабылданды. Астананы Алматыдан Ақмолаға көшіру туралы ұсынысым, сөйтіп, қолдау тапты», -деп жазады  Елбасымыз. Бұл – Қазақ ССР Жоғарғы Советінің 1996 жылдың 6 шілдесінде өткен алқалы тарихи жиын еді. Астана тағдыры осы күні шешілген . Қазір шежіреге айналған қаулы бұның куәгері. Оқып көрелік. 

«Қазақстан Республикасының астанасын көшіру туралы»
Қазақстан Республикасы Жоғарғы Кеңесінің қаулысы.
Шілденің 6-сы.
1.Қазақстан Республикасының Президенті Н.Назарбаевтың мемлекет астанасын Ақмола қаласына көшіру туралы ұсынысы мақұлдансын.
Қазақстан Республикасы Жоғарғы Кеңесінің Төрағасы Ә.Кекілбаев.

     … Сөз жоқ, кезінде бодандықтағы қазақ елінің Омбы, Орынбор, Ақмешіт, Қызылорда секілді ел орталығы болған Алматы да сол замандағы дәрежесі бойынша одақтас республикалардың бірінің ғана астанасы еді. Жаңа дәуірде тәуелсіз мемлекеттің шын мәніндегі астанасы ретінде қалыптасуына Алматы экономикалық жағынан да, геосаяси жағдайынан да, тұрғындарының 1,5 мил-лионға жақындаған санымен де, аумақтық аясы мен кеңістікке орналасу келешегімен де жауап бере алмайтын. Ал, құлашын кеңге сала көсілген Сары-арқаның кіндігіндегі Ақмоланың бұл орайда мүмкіндіктері мол-ды. Бұл қала Қазақстан халықтарының ынтымағын нығайта түсетін, қарқынды экономика-лық белсенділіктің серпін берер қайнары болар, тіпті келешекте Еуразия құрлығының да белсенді экономикалық мегаполисі атанар келешекті шаһар болатын. 
           Қысқасы,   Ақмоланың осыған дейін де айтылып келгендей, тәуелсіз Қазақстанның астанасы болудың 32 критерий-талабына лайық                              екеніне Елбасымыз көптің көзін жеткізді.  Әлгі критерийлердің ең маңыздыларының шоқтықтылары: Ақмоланың климаты, табиғи ландшафы, сейсмикалық жайлылығы, қоршаған ортасы, инженерлік-көліктік инфроқұрылымдарының, коммуникациясының, құрылыс кешендерінің және еңбек ресурстарының зор мүмкіндіктері мен нық болашағы болатын.… 
         ... Сөйтіп, тағдыр мен уақыт Елбасының көрегендігімен Елордасы атандырар мәртебені Ақмолаға берді. Мемлекет орталығының Алматыдан  жаңа қонысына көшуі әуелде жоспарланғандай,  2000 жылы толығымен аяқталды.  Астана тарихының шежіресіне айналған сол ұлы көштің алғашқы    керуендерінің қатарында  Сарыарқаға ат басын ауыл шаруашылығы министрлігі де тіреген-тін. «Сайын далаға келдік пе десек, алдымыздан Арқаның самалындай көңілдері бар Ақмоланың ақ жүрек жұрты                    шықты арқа-жарқа боп. Жанымызға жігер құйылып,күшімізге қуат құйылып жүре берді», - деп еске алады министрліктің көшімен  Ақмола жеріне алғаш аяқ басқан азаматтардың бірі тебіреніп.
          …Сөз жоқ, Елбасымыз атап көрсеткендей, қазақ мемлекеттігінің өрлеу дәуіріндегі шаңырақ көтеруінің алғы шарты және қозғаушы күші болар ел орталығын жаңа қонысқа көшіру – алдымен Қазақстанның солтүстік аймақ-тарының инновациялық және ғылыми аяға негізделген өндірістерінің интен-сивті дамуына, ауыл шаруашылығы машиналарын жасауының өркеніне,  село индустриясының көп тармақты қайта өңдеу салаларының құрылуына игі ықпал, қолайлы мүмкіндіктер жасауы тиіс-тін.  Сөйтіп, Астанадан бастау серпінін алған осы даму бүкіл қазақ жерін қамтуы тиіс еді.Бүгінде уақыттың өзі дәлелдегендей, Елбасымыздың бұл көрегендігі ақиқатқа айналды. Өйткені  Астананың болашағына деген Президентіміз бен оның маңына топтасқан сол тұстағы аз ғана арманшыл да қайсар топтың сенімдері күшті еді..
      … Астана тарихының ресми бастауы – Елбасының 1997 жылдың                            20 қазанындағы «Ақмола қаласын Қазақстан Республикасының астанасы деп жариялау туралы» Жарлығынан күш алды. Осы Жарлықта жаңа Елордасының ресми тұсаукесер күні де 1998 жылдың 10 маусымы деп белгіленді. Сөйтіп, Ақмоланы қайта жаңғырту, шаһардың бүкіл коммуникациялары мен электрмен жабдықталуын атқару секілді тіршіліктік аса маңызды жұмыстар көрігі қызды. Мыңдаған құрлысшылар, инженер-техниктер, жұмысшылар    мен сандаған кәсіп иелері Елбасының қолбасшылығымен бейне майдандағыдай білек   түре еңбек етті. Бұл расында да мылтықсыз майдан еді.                              Майдан болғанда жасампаздық еңбектің майданы болатын.
           «Мен сол бір күндерде менің қасымнан табылып,менің шешімдерімді қолдаған,мен секілді жаңа Астана үшін жан ауыртып, аямай жұмыс атқарған Кисе Курокава, Владимир Ли, Аманжол Бөлекбаев, Әділбек Жақсыбеков, Николай Макиевский, Ахметжан Есімов, Фарид Ғалимов,  Жәнібек Кәріпжанов секілді көптеген азаматтарға үлкен алғысымды айтқым келеді.»-деп толғанған Нұрсұлтан Әбішұлы: «... келер ұрпақтар бізді қате шешім қабылдады деп кінәламас деп ойлаймын. Алматы бұрынғыша еліміздің аса ірі қаласы болып қала беруде. Қуатты екі орталықтың болуы тек республиканың экономикалық әлеуетін арттыра беретін болады,»- деп ағынан жарылады. Президенттің айтқаны айна қатесіз келді де. Бүгінгі Алматының да Астанамен қанатын қатар қағып,сәулеттене түсуі, Қазақстандағы ғана емес, Кіндік Азия мен Еуразия аймақтарындағы ірі қаржы орталығына айнала бастауы Елбасымыздың даналығын дәлелдеуде.
        …Ұлы істер басталғанда оның серпін алар қайнары болары анық. Елбасымыз сөйтіп, тәуелсіз мемлекеттің іргесін бекітер алғашқы қадам-оның жаңа астанасын салу деп шешті. Бұл жолда халқына сенді,арқа сүйеді. 1996 жылдың 27 желтоқсанында  Ақмолада болған тұңғыш Президент шыршасында Елбасы болашақпен тілдесті. Жаңа жылдағы осы бір дидарласу Қазақстанның жұлдызды жылдарының басталғанын аңғартқандай болып еді!...
           … Дана халқымыздың кие тұтқан қос босағасы-мемлекетіміздің мерей көрер қос анасы – Астана мен Алматы! Екеуі – азат елімізді өркениеттің шыңдарына шығарар қос қанаты. Аспан түстес туымыздағы Күн астында қалықтаған айбынымыз Қыранның қос қанатындай Астана мен Алматы! Әлемде екі астанасы бар жұрттар жетерлік.Түбі бір түріктерде – Анкара                    мен Стамбул, ежелгі көршіміз Ресейде – Мәскеу мен Санкт-Петербург, Пәкстанда-Карачи мен Исламабад, Бразилияда – Рио-де-Жанейра мен Бразилия, Америкада – Вашингтон мен Нью-Йорк…  осылай санамалай беруге болады… Астаналар – халқының игілігі, қуанышы мен бақыты үшін салынады!... 
         … Қалалар да адамдар секілді. Олардың да бақытының бастау алар кездері, мәңгілік ұмытылмас жұлдызды шақтары болады. Елбасының көрегендігімен,  тағдырдың жазуымен қазақ мемлекеттігінің 3500 жылдық тарихында шын мәніндегі астанасы атануға қолы жеткен Ақмоланың осындай керемет кезі-1997 жылдың 8 қарашасы күні қалаға Қазақстанның Мемлекеттік рәміз-сиволдарының жеткізілуі еді. Бұрынғы облыс орталығы енді шын мәнінде ерекше мәртебені-мемлекеттің Туын, Елтаңбасын, Президентінің Байрағын-Штандартын сақталатын мекен мәртебесін иеленді. Бұл жай Президенттен бастап, бүкіл еліміздің халқын ерекше толқытты. Өйткені осы бір қасиетті қадамнан тәуелсіз Қазақстанның жаңа дәуірі ресми түрде басталған –тын!..
       … Әрине, Астананың жаңа Елорда болып қалыптасу жолының                    шежіресі бүгінде талай тарихи беттерден,жылдар белестерінен                                 тұрады.  Әйтсе де, аяулы астананың туған күні, тұсауының кесілген қуанышты                   шағы баршамыздың есімізде мәңгілікке қалып қойды. Сол күнгі рухқа жалынды қуат түсірген салтанат келешегімізге,әсіресе,  Елорданың болашағында деген сенімімізді лаулатқан еді-ау!
            Қазақ мемлекетінің қаз басып әлемдік аренаға шыққан Астана                        ұрпақ зердесіне мықтап ұялады. Елдік шежіремізге алтын әріптермен жазылды. Қазақстанның жаңа  Астанасы бұл күні әлемдік қауымдастықтың                                 шын мәніндегі көз тіккен жері,ақыл қосар, парасат пайымдатар қасиетті үнқатысар алаңы.  Қасиетті қазақ жерінің осынау киелі пұшпағына,                   тәуелсіз мемлекетінің туы тігілген қастерлі ордасына жақын және алыс шетелдердің мемлекет басшылары, планетамыздың түкпір-түкпірлерінен арнайы  ресми делегациялар, мыңдаған журналистер аяқ басуда. Небір              сұңғыла саясаткерлер, мемлекеттер басқарудың кемеңгер көшбасшылары, данышпан экономистер, өнер жұлдыздары, Нобель сыйлығының                       лауреаттары да Астанаға келуге құштар, келіп те жатыр..
Жасарған,жаңарған Елордасы Ұлт Лидерінің қайраткерлігімен айырықша салтанат құшағына енді.  Жер жүзі Қазақстан Президенті Нұрсұлтан Назарбаевтың қажырлы саяси ерік күшінің және батыл қадамдарының жасампаздыққа ұласып жатқанының куәгері бола бастады..
       … Сөз жоқ, қандай да бір жасампаз істердің орындаушысы – адамдар. Миллиондаған халықтың күш-жігерін біріктіріп,ұлы мақсаттарға жұмылдырған Елбасы астананы көшіру, жаңа мекенде орнату уағында жалғыз емес еді. Қасында мақсаттас, мұраттас жүздеген серіктері бар-ды.  Астана көшірудің тарихи 14 жылдығында оларды да атап өту парыз!  Ұрпақтар білсін,өнеге алсын! 
     … Президент өзінің «Сындарлы он жыл» атты кітабында:  «Астананы көшіру жөніндегі Мемлекеттік комиссияның тұңғыш төрағасы Николай Макиевскийдің, сол кездегі Іс Басқарушым Владимир Лидің сіңірген еңбектерін ерекше атап өткім келеді. Сондай-ақ, жаңа астананың тұңғыш әкімі Әділбек Жақсыбековтың жұмысына жоғарғы баға беремін. Ол                осы лауазымда алғашқы буырқанған еңбекке толы 6 жылдай қызмет                етті. Ол бүгінгі Астана келбетінің қалыптасуына үлкен еңбек сіңірді, бастамашыл болды. Маған оның жұмысы, сенімділігі ұнайтын. Ол             менің қажырлы жақтасым болды…»-деп жазды.
…Жаңа Астананың кемеліне келген қазіргі деңгейіне жетуі жолындағы Елбасымыз Нұрсұлтан Назарбаевтың көрегендік көшбасшылығымен атқарылған мыңдаған адамдардың жасампаздық еңбектері туралы енді ондаған деректі фильмдер жасауға, сандаған кітаптар жазуға болады. Жаңа Астана қазақтың қасиетті мекендерінің бірі-Арқаға қоныс аударып келгелі бері, оның ең басты сәулетшісі де Елбасының өзі болды. Әлемнің талай құрлықтары мен өркені өскенелдерін аралап,сол мемлекеттердің ұлы перзенттерімен, жетекшілерімен талай жүздесіп,әңгімелескен тұңғыш Президентіміз жадына адамзат баласының ақыл-ой жемістерін түйе берді. Қала құрлысына жұмылған сәулетшілерге жаңа идеялар берді.Астананың өсу өркенін үнемі назарда ұстап отырды. Жаңа Елорданың он жыл ішінде қазіргідей шарықтап дамуына Елбасының осы қайраткерлігі алдымен қуат болды деп сеніммен айтамыз.Айтары жоқ,астананың бас жоспары Есілдің оң жағалауындағы  жаңа орталықтың салынуынан серпін алды. Бүгінде 97 метрлік Бәйтерек монументі, аспан аясына ұшар биігін тіреген пирамида пішінді – Бейбітшілік пен Келісім Сарайы, тұлғасынан парасат пайымы аңғарылатын Ақ Орда, Хан Шатыр, Қазақ Елі монументі, Пирамида, Қазақстан Орталық концерт залы, Астана-Арена, Вело-Трек,  жылы ұядай-Үкімет Үйі, Парламент,                 Жоғарғы Сот, Қорғаныс Министрлігі, Ұлттық Кітапхана, алтынмен апталған мұнаралары сенімнің нұрлы шуағын шашқан-Ислам мәдениетінің іргелі   бір орталығы - «Нұр Астана » мешіті, бүткіл Орта Азияда теңдесі жоқ , кеше ғана ашылған «Сұлтан Хазірет» мешіті және бұрын- соңды болмаған сәулеттік тұрықтарымен, өмір сүруге аса қолайлы, жан рақатын аялап,                   жанар қуантар тұрғын үйлер кешендері бастаған сәулетті нысандары одан                 әрі салынуда. Бас қала әлі де абаттана түсуде.
             1999 жылы ЮНЕСКО шешімімен оның «Бейбітшілік қаласы» сыйлығын алған Астанаға 2003 жылы жетекші рейтингтік агенттігі «тұрақты» және «оң мәртебелі» несиелік дәреже берді. Осы кезге дейін Астанаға                         3 миллиард долларға жуық инвестиция, оның 80 пайызына таяуы өз еліміздің инвестициясы салынды. Елбасымыздың бір өзінің ғана қайраткерлік беделімен шет елдерден Елор-дасына 400 милиион долларға жуық қайтарымсыз гранттар түсті. Отандық компаниялар да жаңа астананың кемелдене түсуіне үлестерін қосуда. Алматыдан қоныс аударғанынына 14 жыл толып отырған жаңа ғасырдағы жаңа Астанамыз туымызда бейнеленген Күн астындағы Қыранындай елін бастап, өркендеу биіктеріне қанат қағуда! Жолың болсын, жігері жалын жас қыран, бұла күш, барыс айбынды - Елордамыз! Келешегі-кемел, еңбегі ерен туған қаламның мемлекетіміздің астанасы болып, қалыптасуы, орнауы менің ең үлкен бақытым, балаларымның, қазақ деген пери-зат халқымның маңдайына тағдыр жазған бағы! Мен толғанамын, тебіренемін де:

Ұлы дала, жадыңда жоқ, дәл осындай шаһарың,
Таңданады Астанама жұлдызды түн, атар күн!
Лағыл, меруерт, гауһар алқа-Елордам,
Касиеттім, асыл мұрат, арманымнан жаралдың!- деп жырыма қосамын!        
        Туған халқымыздың бүгіні мен болашағы үшін жасалар жасампаз ұлы істердің ұйтқысы, көшбастаушысы бола бер, өз төңірегіне 130-дан астам этностар өкіл-дерін топтастырып отырған Қазақ деген перизат ұлттың қасиетті қара шаңырағы!          
         Қыран қанатың талмасын,аяулы Астана! 
                                                                                      Смағұл Рахымбек, жазушы
















 «Модульдік технологияны қолдану арқылы оқушылардың 
сөйлеу тілін дамыту»
тақырыбына шығармашылық эссе

Мақсаты: Деңгейлік тапсырмаларды қолдану арқылы оқытудың әдістемелік жүйесін жаңартудың негіздерін дайындау, жеке тұлғаның жан-жақты дамуына жаңаша жол ашатынына ғылыми тұрғыдан түсінік беру.
Міндеті: Мемлекеттік стандарт талаптарына сәйкес оқытудың сапасын арттыру.
Оқушыларды тәрбиелеу мен оқытуда модульдік технологияның маңызын    анықтау.
Егеменді ел жастарының санасына рухани ұлттық мәдениетті сіңіру.
Оқу процесінде жаңа педагогикалық және ақпараттық технологияны зерделеу және насихаттау. Жеке, дара, жұптық, топтық жұмыс істеу мүмкіндіктерін қарастыру.
Болжамы: Егер оқытудың технологиясы жаңартылған педагогикалық жүйе жобасы  ретінде оқу-тәрбие үрдісінде дайындалып енгізілсе, оқытудың сапасын арттыруға, оқушылардың дамуын бақылауға қолайлы жағдайлар туғызады.

Жаңа технологиялар оқушыға не береді?
· Өздігінен ізденуге; 
· Өзіндік қорытынды шығаруға; 
· Өздігінен пікір айта алуға; 
· Өз бетімен тәжірибие жасауға; 
· Мақсат, міндет қоя білуге;
· Материалды жинақтауға, сұрыптауға: 
· Басқамен пікірлесуге.
   
            Бүгінгі күнде қарқынды дамып келе жатқан ортада өмір сүруге қабілетті, өзін-өзі дамытуға, өз қалауы мен қоғам талабына сай білікті, қоғамдық ортаға бейімді, жоғары білімді шығармашыл дамыған тұлғаны қалыптастыру, оқушылардың мектептен алған білімдері олардың бүкіл өмірлік азығы болатындай етіп білім беру, оны өмірге дайындау, мамандық таңдауға бағыттау мәселесі бүгінгі қоғамның білім саласындағы кезек күттірмейтін ауқымды мәселелер қатарында тұр.
          Жалпы білім беретін орта мектеп – жаңа қоғам мектебі, болашақ мектебі, яғни мәдени саналы, баланың жеке басының дамуына педагогикалық жағдай жасайтын және өзін-өзі тануына көмек көрсететін, ізгілендірілген, өмірге тік қарай алатын, білімнің жаңа мазмұнымен байланысқан, әлеуметтік өмірге бейімделген, бәсекеге қабілетті жаңа ұрпақ өсіріп, дамытып, жетілдіретін мектеп болуға тиіс.
          Мектеп мұғалімдері инновациялық-дидактикалық іс-әрекетті, инновация-лық әдістерді, жаңа технологияларды, педагогикалық іс-әрекет субьектісінің дамуы мен өздігінен дамуына бағыт беретін, зерттеушілік-шығармашылығы талаптарын толық меңгерген, қызығушылықпен баланың жеке тұлға болып дамуына өз үлесін қоса алатын, баланы өздігінен өмірге жетелейтін ақыл-кеңес бере алатын мұғалім болуы қажет.
          Қазақстанда Ж.А. Қараевтың,  А.А. Жүнісбектің, М. Жанпейісованың оқыту технологиясы кеңінен қолданылуда. Жаңа технологиямен оқытудың тиімділігін зерттеу жүргізген елдер (АҚШ, Ұлыбритания, Бельгия, Ресей және т.б.) дәлелдеп отыр. Білім сапасын арттыру мақсатында Қазақстанда осы технологиямен Қазақстанның түрлі аймақтарында оқу мекемелерінде осы технологияның ғылыми-теориялық жасауы тәжірибеде қолданылып, байқаудан өткізілді. Оқу үрдісінің құрылымы оқушылардың білім сапасын арттыратынын және оқу материалдарын барлық оқушылардың жүз пайызға меңгеруін қамтамасыз ететінін зерттеулер көрсетті.
         Әр сабаққа дұрыс мақсат пен міндеттерді қойып, оны шешуде дұрыс шешім қабылдау үшін «Оқушыны неге үйрету керек?» және «Қалай үйрету керек?» деген сұрақтарды нақты қоя білсек өз жұмысымыз нәтижелі болады.
Бұл жерде біріншіден оқу бағдарламасын қамтып, бағдарлама бойынша неғұрлым көптеген сұрақтарды оқушыларға меңгертсек, екіншіден – сол оқу материалдарын бере отырып, оқушыны мәліметті өздігінше жинауға итермелеу, ақыл-ой әрекетіне бағыттау, теорияны тәжірибемен байланыстыру.
        Дамыта оқыту жүйесінің негізі – оқушыларға көп материал беру емес,нақтыны меңгерте отырып, нақты білімді тірек сигнал есебінде өз білімін одан әрі дамытып, әрбір құбылыстың мәнін, ерекшелігін, сапалық  деңгейін анықтауға үйрету. Оқу материалын беруде оқушылардың есте сақтауына әсер ете отырып, оның ойлау қабілетіне әсер ету. Ойлау арқылы оқушылар өздері шығармашылыққа ұмтылады, материалды дайын күйінде қабылдамай, оны жеке зерттеу немесе топтық зерттеу жүргізе отырып, көзімен көріп, сұрағына жауап таба алады.
Жеке тұлғаға бағдарланған оқыту проблемалы бағыттағы шығармашылық сипатқа ие бола отырып, жаңа білімді іздену арқылы тәжірибеде қолдана білуге ықпал етеді, мұндағы басты міндет – баланың жалпы және өзіне тән қабілеттерінің даму мүмкіндігі мен білім, білік, дағдыларын қалыптастыру және қолдану. Бала оқу процесінде субъектіге айнала отырып, қабілеттілігі мен қажеттілігіне байланысты қарқынмен дамуға мүмкіндік алады. Нәтижесінде жеке тұлғаның өзіндік пікірі, қоршаған ортаға көзқарасы қалыптасып, таным қабілеті ашылады.
           Қазір мектеп мұғалімдері оқушыларға жаңа технологиямен немесе технология элементтерін енгізе отырып, сапалы білім беруде. Жаңа технологиямен оқыту барысында көптеген оқушылар бағдарлама материалдарын жақсы меңгерді.
           Өзім  үш жыл бойы оқушыларды модульдік технологияны қолданып оқытып жүрмін. Модульдік технологиямен оқыту мақсатым – оқушыларға қазақ тілінде ауызекі сөйлеуді меңгерту.
           Бірінші жылы модульдік технологиямен оқытуда оқу құрылымын, формасын және мазмұнын өзгерттім. Сабақта оқушылардың өзіндік танымдық әрекеттер ұйымдастырамын және оқу үдерісін басқарамын. Әр сабақта оқушылардың белсенділікпен жұмыс жасау формаларын алдын ала мұқият ойластырып ұйымдастырамын. Бірінші жылы байқау сабақтарында үйрету ойындарын түсіндіруде біраз уақыттарды жоғалтып алып, осы кезекте оқушылардың білім деңгейлері біраз төмендеді.
          Бірақ екінші жылы қолданған технологиямен оқыту үдерісі тұрақталды. Өзімде де, оқушыларда да сенімділік сезімі пайда болды. Себебі, үйрету ойындарының ережесін оқушылар біледі, мен оны түсіндіріп уақытты алмаймын. Оқушылар үнемі бір-бірімен өзара сөйлесіп, ойларын дауыстап және еркін жеткізіп үйренді.
          Үшінші жылы көптеген оқушылардың пәнге қызығушылықтары артқандығы байқалды. Бұл кезекте оқушылар үй тапсырмасы көлемінің қысқарғанын, оқу материалының естерінде жақсы сақталғандығын, тілдерінің және т.б. дамығандарын байқады.
          Оқушылар оқу материалының артықшылығы негізгі мазмұны өзара сөйлесу, үйрету ойындары болып саналатынын байқады. Оқу материалын біртұтас, жинақы, «өсу» бағытымен беру, тақырып бойынша жеңілдетілген деңгейдегі және білім стандартының талаптарын қамтымасыз ететін деңгейдегі тапсырмаларды беру, оқушыларға шығармашылық сипаттағы материалдарды беру оқу модулі аяғында оқушылардың жоғары ұпай жинап, жақсы баға алуларына мүмкіншілік жасады. Бұл оқушылардың оқуға жағымды қызығушылықтарын қалыптастырды.
         Осы технологияны қолдану барысында оқушылар республика, аудан ұйымдастырған шараларға қатысып, жүлделерге ие болды.
         Бүгінгі күнде жоғарыда көрсетілгендей осы технологиямен оқыту дұрыс және нәтижелі болып саналады, себебі модульдік технологиямен оқытудың оқушыларға ықпалы: біріншіден танымдық үдерісін (елестету, ойлау, жады, қабылдау, зейін) дамытты екіншіден (қиындыққа дайын болу және оны жеңу, өзін-өзі өзектіліндіру, шығармашылықтарын, өзін-өзі бекітулерін) қажеттіліктерін қанағаттандырды, үшіншіден танымдық (білу, түсіну, қолдану, талдау, топтау, білімді бағалау) қабілеттері жетілді, төртіншіден белсенді сөздік қорлары дамыды, бесіншіден оқуға жағымды қызығушылықтары қалыптасты.
          Біз осындай модульдік оқыту технологияларды оқушыларға дамытып, алдағы уақытта жаңа болашақ оқытуларға жол ашатынына үмітіміз зор. Алдағы уақытта да осы тақырып бойынша жұмысты жалғастырамын. Яғни, халық педагогикасын жаңа үлгіде, модульдік технология арқылы оқушылардың бойына сіңіруді, насихаттауды мақсат етіп отырмын.

